
    Naxçıvan Muxtar
Respublikası Ali Məclisi
Sədrinin 2016-cı il 11 yan-
var tarixli Sərəncamına
əsasən “2016-2020-ci il-
lərdə Naxçıvan Muxtar
Respublikasında əhalinin
məşğulluğunun  artırıl-
ması üzrə  Dövlət Pro -
qramı”nın icrası ilə əlaqədar sosial müdafiəyə
xüsusi ehtiyacı olan şəxslərin məşğulluğunun
təmin edilməsi daim diqqət mərkəzində
saxlanılır. 
    Bu məqsədlə keçirilən tədbirlərin davamı
olaraq Naxçıvan Muxtar Respublikası Əmək
və Əhalinin Sosial Müdafiəsi Nazirliyinin
təşkilatçılığı ilə muxtar respublikanın şəhər
və rayonlarından olan cəzaçəkmə müəssi-
səsindən azad olunmuş şəxslərin vakant iş
yerlərinə göndərilməsi, müvafiq peşə və ix-
tisaslara yiyələnməsi üçün peşə hazırlığı
kurslarına cəlb edilməsi, özünüməşğulluq-
larının həyata keçirilməsi ilə bağlı tədbir
olub. Bildirilib ki, 2019-cu il ərzində cəza-
çəkmə müəssisəsindən azad olunan 4 şəxs
özünüməşğulluq proqramına cəlb edilib.
Bununla yanaşı, cəzaçəkmə müəssisəsində
daşduz üzərində oyma və xalçaçı kursları
təşkil olunub ki, kurslarda 18 nəfər məhkum
iştirak edib.
    Eyni zamanda qeyd olunub ki, cari il
ərzində cəzaçəkmə müəssisəsindən azad
olunmuş 67 şəxsə birdəfəlik müavinət
 ödənilib. 
    Tədbirdə sözügedən kateqoriyadan olan
şəxslərin vakant iş yerlərinə, peşə hazırlığı
kurslarına, haqqıödənilən ictimai işlərə gön-
dərilməsi məqsədilə qeydiyyatı aparılıb.

Mövzu ətrafında cəza-
çəkmə müəssisəsindən
azad olunmuş şəxsləri
maraqlandıran suallar
 cavablandırılıb. 

Tədbirin sonunda iş-
tirakçılara maarifləndirici
bukletlər təqdim olunub.

*  *  *
    Muxtar respublikada sağlamlıq imkanları
məhdud şəxslərə tibbi-sosial reabilitasiya
xidmətləri göstərilir, onların zəruri sosial
problemlərinin həlli və vaxtaşırı tibbi müa-
yinədən keçmələri təmin edilir. Bu məqsədlə
Uşaq Bərpa Mərkəzində və Əlillərin Bərpa
Mərkəzində göstərilən xidmətlərin həcmi
və keyfiyyəti daha da artırılır. Həmçinin
Naxçıvan Muxtar Respublikası Əmək və
Əhalinin Sosial Müdafiəsi Nazirliyinin təş-
kilatçılığı ilə sağlamlıq imkanları məhdud
şəxslərə protez-ortopedik xidmətlərin gös-
tərilməsi də diqqət mərkəzində saxlanılır. 
    Bu istiqamətdə həyata keçirilən tədbirlərin
davamı olaraq avqust ayının 28-də Naxçıvan
Protez-Ortopedik Bərpa Mərkəzinin tibbi-
texniki heyətinin iştirakı ilə keçirilən səyyar
xidmət zamanı məhdud fiziki imkanlı şəxs-
lərin protez və ortez sifarişləri qəbul edilib,
protezləri təmir olunub, onlara müvafiq töv-
siyələr verilib. 
    Qeyd edək ki, cari ilin 8 ayı ərzində
muxtar respublikada 127 nəfərə protez-
 ortopedik xidmətlər göstərilib, onların da
48 nəfərini 18 yaşınadək sağlamlıq imkanları
məhdud uşaqlar təşkil edir.

                     Naxçıvan Muxtar Respublikası

Əmək və Əhalinin Sosial  Müdafiəsi 

Nazirliyinin mətbuat xidməti

Tədbirlər keçirilib

    Müasir iqtisadiyyatı sənayesiz
təsəvvür etmək mümkün deyil.
Çünki sənaye istehsalı olmadan
iqtisadi inkişaf əldə etmək, həm-
çinin müasir cəmiyyətin tələbatını
ödəmək mümkün deyil. Buna görə
də bütün inkişaf edən ölkələrdə
olduğu kimi, respublikamızda da
həyata keçirilən çoxşaxəli iqtisadi
inkişaf strategiyasının əsas məq-
sədlərindən biri sənaye məhsulları
istehsalı ilə tarazlı inkişafa, o cüm-
lədən yerli istehsal və əmək po-
tensialından səmərəli istifadə et-
məklə ixracyönümlü məhsul is-
tehsalına nail olmaqdan ibarətdir. 
    Milli iqtisadiyyatımızın hazırkı
dövründə mövcud sənaye imkan-
larından maksimum yararlanmaq,
dinamik məhsul istehsalında daya-
nıqlılığı təmin etmək məqsədilə
yeni istehsal müəssisələrinin yara-
dılması qarşıda duran əsas vəzifə-
lərdəndir. Sənayenin inkişafına gös-
tərilən diqqət Naxçıvan Muxtar
Respublikasında da bu sahədə qa-
zanılan uğurları artırmaqdadır. 
    Sənayenin inkişafı xammala əsas-
landığından bu xammaldan istifadə
imkanları, o cümlədən emalı, da-
şınması, yeni məhsulun istehsalında
yararlılıq faizi əsas amillərdən hesab
olunur. Muxtar respublikanın ötən
əsrin 90-cı illərindən blokada və-
ziyyətinə salınması sənaye infra -
strukturunun yaradılmasında çətin-
liklər törətsə də, qarşıya qoyulmuş
məqsədyönlü tədbirlər nəticəsində
bu sahənin inkişafı təmin olunub.
Təsadüfi deyil ki, son iki onillikdə
muxtar respublikada çoxsaylı yeni
müəssisələr istifadəyə verilib, möv-
cud müəssisələrin fəaliyyətlərinin
bərpası və yenidən qurulması diqqət
mərkəzində saxlanılıb. Görülmüş
işlərin nəticəsidir ki, bu gün muxtar
respublikada çörəkbişirmə, qənnadı,
mineral su, spirtli içkilər, pivə,

plastik qapı-pəncərə və su boruları,
hörgü və döşəmə üçün kərpic, üzlük
daş, gips, gips lövhələr, əhəng, mə-
saməli beton, karbon qazı, metal -
əritmə və onlarla digər istehsal sa-
hələri yaradılıb. Son illər sənaye
sahələrinə böyük investisiyaların
qoyulduğu müəssisələrin fəaliyyəti
nəticəsində məhsul istehsalının həc-

mi artıb. Bu isə, öz növbəsində,
muxtar respublikanın ümumi daxili
məhsul istehsalında sənaye məh-
sullarının həcmini dəfələrlə yüksəl-
dib. Sənaye məhsulları həcminin
son 3 illik artım dinamikasına nəzər
yetirsək, görərik ki, 2016-cı ildə
muxtar respublikada istehsal olunan
məhsulların həcmi 942 milyon ma-
natdan çox olub. Bu istehsal həcmi
1995-ci illə müqayisədə 103, 2000-ci
illə müqayisədə isə 69 dəfə çox de-
məkdir. 2017-ci ildə isə 967 milyon
60 min manat dəyərində sənaye məh-
sulu istehsal olunub ki, bu da bir il
öncəki göstəricini 1,4 faiz üstələyir. 
    Sənayenin inkişaf dinamikası
2018-ci ildə də davam etdirilib.
Naxçıvan Muxtar Respublikası Döv-
lət Statistika Komitəsinin ötən ilin

yekunlarına dair açıqladığı hesabatda
qeyd edilir ki, yeni sənaye müəssi-
sələrinin yaradılmasına göstərilən
dövlət dəstəyi əvvəlki illərdə olduğu
kimi, 2018-ci ildə də davam etdirilib.
Belə ki, ötən il bu sahənin inkişafı
üçün bank və kredit təşkilatları tə-
rəfindən təsərrüfat subyektlərinə
5 milyon 172 min manat kredit ve-

rilib. Bu da bir il öncəki göstəricidən
9,1 dəfə çoxdur. Həyata keçirilən
tədbirlərin nəticəsidir ki, 2018-ci
ildə muxtar respublikada 990 milyon
67 min manat dəyərində sənaye
məhsulu istehsal olunub. Bu isə
2017-ci ilin sənaye məhsulu ilə mü-
qayisədə 1,3 faiz çoxdur. Eyni za-
manda ötən il ümumi daxili məh-
sulun tərkibində ilk yeri də 27,4
faizlə sənaye sahəsi tutub və maddi
istehsalın payı 58,6 faiz təşkil edib. 
    Qeyd etmək lazımdır ki, yeni
məhsul növlərinin istehsalının təmin
olunması daxili tələbatın yerli is-
tehsal hesabına ödənilməsinə, məş-
ğulluq səviyyəsinin yüksəldilməsinə
yeni imkanlar yaratmaqla bərabər,
ümumilikdə, iqtisadiyyatın bütün
sahələrinin inkişafı üçün əsas stimul -

laşdırıcı amilə çevrilib.
    Aparılmış məqsədyönlü tədbir-
lərin nəticəsidir ki, bu gün muxtar
respublikada 383 növdə məhsul is-
tehsal olunur. Bunun da 126 növü
ərzaq, 257 növü isə qeyri-ərzaq
məhsullarıdır. Hazırda əhalinin 108-i
ərzaq, 242-si qeyri-ərzaq olmaqla,
350 növdə məhsula olan tələbatı

tamamilə yerli imkanlar hesabına
ödənilir. Təbii ki, bütün bunlar da
iqtisadi dövriyyədə sənayenin pay
həcmini artırmaqdadır. Elə bu ilin
yanvar-iyul aylarının statistikasına
baxsaq, bu artımı əyani olaraq bir
daha görərik. Statistikaya görə,

muxtar respublikada bu ilin yan-
var-iyul aylarında 1 milyard 545
milyon 776 min 400 manatlıq ümu-
mi daxili məhsul istehsal olunub
ki, bu da 2018-ci ilin müvafiq
dövrü ilə müqayisədə 1,5 faiz çox-
dur. Hər bir nəfərə düşən ümumi
daxili məhsulun həcmi 2018-ci ilin
müvafiq dövrü ilə müqayisədə 1,9
faiz artaraq 3382,4 manat olub.
Eyni zamanda muxtar respublikada
yaranan ümumi daxili məhsulun
tərkibində ilk yeri də sənaye sahəsi

tutur. Sənaye üzrə 636 milyon 155
min 100 manat dəyərində məhsul
istehsal edilib. Bu da 2018-ci ilin
müvafiq dövrü ilə müqayisədə 1,3
faiz çoxdur.
    Muxtar respublikamızda sənaye
məhsullarının həcmi davamlı olaraq
hər il artmaqdadır. Son illərin statistik
göstəricilərinə nəzər salsaq, görərik

ki, 5 il bundan əvvəl –  2014-cü ildə
muxtar respublikada 891 milyon
486 min 400, 2015-ci ildə 916 milyon
817 min 900, 2016-cı ildə 942 milyon
944 min 400, 2017-ci ildə  967 mil-
yon 60 min, 2018-ci ildə isə 990
milyon 67 min manat dəyərində sə-

naye məhsulu istehsal olunub. 
    Sənaye məhsulunun ilbəil artım
həcmi onu deməyə əsas verir ki,
muxtar respublikada bu ilin sonuna
qədər ilk dəfə olaraq sənaye məh-
sullarının həcmi bir milyard manatı
ötəcək. Bu isə muxtar respublika
iqtisadiyyatının çoxşaxəli və dinamik
inkişafını özündə təcəssüm etdir-
məklə yanaşı, Naxçıvanın istehsalçı
imicinin formalaşmasına da öz töh-
fəsini verəcək. 

- Səbuhi HƏSƏNOV

İlin sonuna sənaye istehsalının həcmi bir milyard manatı ötəcək

Bu, regional iqtisadiyyatın dinamik inkişafı ilə yanaşı, Naxçıvanın istehsalçı imicinin formalaşmasına da töhfə olacaq

    Muxtar respublikamızın digər bölgələri
kimi, Şərur rayonunun da təkcə mərkəzi
deyil, kəndləri də müasirliyə qovuşur, yeni
binalar, körpülər tikilir, yollar əsaslı şəkildə
yenidən qurulur. İnşa olunan kənd mərkəzləri,
təhsil, mədəniyyət və səhiyyə ocaqları, ictimai
və inzibati binalar əhalinin yaşayışının, həyat
tərzinin yaxşılaşmasına müsbət təsir göstərir.
Cari ildə də tikinti-quruculuq işləri bölgəni
öz ağuşuna alıb. Belə ki, hazırda rayon mər-
kəzində və 6 kənddə geniş quruculuq işləri
görülür.
    “ARTAY” İnşaat LTD Şirkətinin Naxçıvan
filialı Muğancıq Mehrab kəndində geniş -
miqyaslı tikinti-quruculuq işləri aparır. Bu
yaşayış məntəqəsində 4 obyekt tikilir, yaxud
yenidən qurulur.
    Şəxsiyyətin formalaşmasında müstəsna
əhəmiyyətə malik olduğunu nəzərə alaraq
təhsil infrastrukturunun müasir tələblərə uy-
ğunlaşdırılması, məktəblərin informasiya-
kommunikasiya texnologiyaları ilə təmin edil-
məsi və digər bu kimi aktual məsələlər muxtar
respublikamızda daim diqqət yetirilən sahə-
lərdəndir. Bu hesaba bölgənin bütün yaşayış
ünvanlarında məktəb tikintisi, yaxud əsaslı
təmir sahəsində tədbirlərin həyata keçirilməsi
artıq intensiv xarakter alıb.
    Muğancıq Mehrab kəndindəki 224 şagird

yerlik tam orta məktəb binası da bütünlüklə
yenidən qurulur. İkimərtəbəli binada əsas
işlər yekunlaşıb. Binanın dam örtüyü vurulub,
kommunikasiya xətləri çəkilib, qapı-pəncərələr
salınıb, daxildə və fasad hissədə divarların
suvaq işlərinə başlanılıb. Hazırda dəhlizlərə
və mərtəbələrarası pilləkənlərə travertin daşlar
döşənir, otaqların döşəməsi vurulur. 
    Yerlərdə qurulan kənd mərkəzləri əhalinin
bir iş üçün müxtəlif ünvanlara üz tutmaması,
problemini bir binanın daxilində yerləşən
müxtəlif təşkilatlarda asan və çevik həll
etməsi baxımından çox sərfəlidir. Bu məqsədlə
Muğancıq Mehrab kəndində tikilən iki -
mərtəbəli kənd mərkəzində də hər cür şəraitin
yaradılması nəzərdə tutulur. Yeni binada in-
zibati ərazi dairəsi üzrə nümayəndəlik, bə-
lədiyyə, YAP ərazi üzrə ilk təşkilatı, kitab-
xana, iclas zalı, baytarlıq məntəqəsi, poçt,
ATS, polisin sahə müvəkkili üçün otaqlar
hazırlanır. 
    Eyni ünvanda inşa edilən daha bir obyekt
isə birmərtəbəli xidmət mərkəzidir. Burada
ərzaq və təsərrüfat malları mağazaları, ət dü-
kanı, gözəllik salonu və bərbərxana fəaliyyət
göstərəcəkdir. 
    Bütün bu tədbirlərin davamı kimi Qarxun
kəndindən başlanan, Muğancıq Mehrab və
Məmmədsabir kəndlərindən keçərək Şərur
şəhərinə birləşən kəndlərarası yol da asfalt-
lanıb, yol kənarlarındakı suötürücü kanallar
betonlanıb.
    Beləcə yaxın günlərdə daha bir yaşayış
məntəqəsi yeniləşən kəndlər siyahısına dü-
şəcək, Muğancıq Mehrab kəndinin sakinləri
də quruculuq ərməğanlarının sevincini
 yaşayacaqlar. 

Elman MƏMMƏDOV

Muğancıq Mehrab kəndi görkəmini dəyişir

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

    Bəzən pəhriz zamanı duzdan az
istifadə etməli olduğumuzu düşü-
nürük, lakin buna baxmayaraq, duzu
qida rasionumuzdan tamamilə çı-
xarmaq, nəticə etibarilə, hüceyrələrin
fəaliyyəti üçün mütləq ehtiyaclardan
birindən imtina etməklə orqanizmin
məhvinə səbəb ola bilər. Həddən
artıq çox su içən insanların bədə-
nindəki duz durulaşaraq birbaşa in-
sanın ölümünə səbəb ola bilir. Qı-
sacası, yaşamaq üçün orqanizmin
duza ehtiyacı vardır. Lakin duzun
həddən artıq qəbulu da ölümlə nə-
ticələnə bilər. Uzun müddət çox
miqdarda duzun qəbulu qan təzyi-
qinin qalxmasına və ürək problem-
lərinə gətirib çıxarır. 
    Ümumiyyətlə, duz “hüceyrələri
danışdırır”. Belə ki, qan, dəri, ilik
hüceyrələrinin, bədəndəki bütün
hüceyrələrin hər birində müəyyən
miqdarda duz vardır. Bu hüceyrə-
lərdəki duz hüceyrə daxilində və
hüceyrələrarası elektrik impulsla-
rının ötürülməsinə kömək edir, müx-
təlif bədən üzvlərinin və hüceyrə-
lərin bir-biri ilə əlaqə qurmasına
imkan yaradır. 
    Mənbələrdən birində duzu mət-
bəxə ilk gətirənlərin türklər olduğu
göstərilir. Qeyd olunur ki, Adəm -
oğullarından biri – Türk xanının
oğlu Tütək xan çöl düzündə kabab

yeyərkən əlindəki tikə yerə düşüb,
tikəni götürüb yedikdə ətin dadının
dəyişdiyini hiss edib. Məlum olub
ki, bu, duzdur və o zamandan bəri
duz mətbəxdə istifadə olunmağa
başlanıb. Bu fakt nə dərəcədə inan-
dırıcıdır, deyə bilmərik. Lakin Bay-
ram Rzayevin duzla bağlı araşdır-
masında duzun çıxarılması və is-
tifadəsi haqqında yazılı məlumata
Herodotun “Tarix”ində (e.ə.484-
425) rast gəlindiyi məlum olur.
Zakir Rzayev isə duzla bağlı ya-
zarkən Qafqazda xörək duzunun
ilk dəfə azı 5 min il bundan əvvəl
çıxarılmağa başlandığını qeyd edib.
    Eyni zamanda nəzərə almaq la-
zımdır ki, qədim Roma əsgərlərinə
xidmətləri qarşılığında o vaxt üçün
çox əhəmiyyətli bir şey olan duz
və ya duz almaq üçün pul verilirdi.
İngilis dilindəki “maaş, məvacib”
mənasında işlədilən “salary” sözü
də latın dilindəki “duz” mənasında
işlənən “salarium” sözündən götü-
rülüb. Karfagenlər duzu qızıl qədər
dəyərli hesab edərək onu “ağ qızıl”
adlandırırdılar. İngilis dilində “qızıl
kimi qiymətli” ifadəsini əvəz edəcək
“duz kimi qiymətli” ifadəsi də iş-
lənməkdədir. Bu isə qədim Romadan
gələn bir şeydir.  
    Maraqlı faktdır ki, dünyada, təx-
minən, 100 ildir, yodlaşdırılmış duz-
dan istifadə olunur. Buna 1920-ci
illərdə Duzlu Göl sahilləri də daxil
olmaqla Birləşmiş Ştatların, Sakit
okeanın şimal-qərb hissəsində in-
sanların yod çatışmazlığından əziyyət
çəkməsi ilə başlanılıb. Bu çatışmazlıq
şişlərə, boğazda şişə çevrilən qal-
xanabənzər vəzin genişlənməsinə
gətirib çıxarırdı. Odur ki, hökumət
yodlaşdırılmış duz tətbiqini həyata

keçirməyə başladı ki, bu gün də
ondan istifadə olunmaqdadır. 
    Vurğulamaq lazımdır ki, insanın
yeyə bildiyi yeganə duz qaya du-
zudur. Bu isə Naxçıvan şəhərindən
10 kilometr şimal-qərbdə yerləşən
Duzdağ mədənlərində istehsal
 olunur.
    Çoxları elə düşünür ki, duz yal-
nız yemək üçün sərf edilir, ancaq
bu, heç də belə deyildir. Duzun bö-

yük əksəriyyət hissəsi, demək olar
ki, 70 faizi kimyəvi maddə səna-
yesinə sərf olunur. Yalnız 6 faiz,
yəni qar və buzdan yolların təmiz-
lənməsinə sərfindən (bu 8 faiz təşkil
edir) də az duz yemək üçün istifadə
olunur. 
    Daha bir maraqlı fakta nəzər ye-
tirək: bütöv mumiyalama prosesi
müəmmalı görünsə də, bu, insan
bədənini təbii sodium karbonatla
bürüməkdir. Bu maddə bu gün təbii
halda Misirdə də tapılan duzdur.
Tez qurusun deyə, duz bədənin içə-
risinə yerləşdirilirdi. Hətta orqanlar
da bu yolla saxlanılır və dolçalara
yığılırdı. 
    Duz üstündə dünyada bir çox
müharibələr də olmuşdur. Vətəndaş
müharibəsi döyüşlərində ABŞ-da
duz üstündə vuruşublar. Amerikanın

qərbində El Paso
Duz müharibəsi
baş verib. Əsas
dünyəvi duz mü-
haribələri isə İor-
daniya çayı bo-
yunca olub. Na-
poleon qoşunu
duz çatışmazlığın-
dan geri çəkilmə-
yə məcbur qalıb.
Roma duz ticarəti
bir sıra konflikt-

lərin mənbəyi olub. Qısacası, duzun
uzun və maraqlı tarixi vardır.
    Bildiyimiz kimi, duz yeməyin
dadını və keyfiyyətini qoruyan ən
gözəl vasitədir, bəzi mədəniyyətlərə
görə isə bu, həmçinin ətrafdakı şər
qüvvələrdən qoruyur. Əslində isə
şər qüvvələrin duz va-
sitəsilə dəf edilməsi bir
sıra müxtəlif dinlərdə
mövcuddur. Duz ta qə-
dimdən bütün dünyada
yüksək dəyərə malik
olub. Bu səbəbdən də
insanlar onun boş yerə
getməsini uğursuzluq
kimi dəyərləndirirdilər.
    Duzla bağlı inamlar
milli düşüncəmizdə çoxdur. Duzun
yandırılaraq bəd nəzərləri, şər qüv-
vələri və mənfi auranı dəf etməsi,
eləcə də duzun tökülməsinin pis
əlamət olması ilə bağlı inamlar bu
gün də xalq tərəfindən qorunub
saxlanılmaqdadır. Qədim dövrlərdə
yaşayan insanlar öz fikirlərini uzaq
məsafədə yaşayan insanlara (qəbi-
ləyə, tayfaya və sair) çatdırmaq
üçün bir neçə vasitədən, o cümlədən
əşyalardan bacarıqla istifadə etmiş-
lər: ox göndərməklə müharibə, qəl-
yan göndərməklə sülh, duz gön-
dərməklə dostluq, qızılgül göndər-
məklə sevgi və sair anlayışlar o
dövrün ibtidai yazı formalarının
bariz nümunələrindəndir. 
    Azərbaycanın ən qədim bölgə-
lərindən biri olan Naxçıvanda tarixi
çox qədimlərə söykənən duzçıxarma
insanlar arasında geniş yayılıb. Hələ
Nuh Peyğəmbər dövründə mövcud
olan duzçıxarma sonralar insanların
əsas məşğuliyyət sahələrindən birinə
çevrilib. Tarixi mənbələrdə Duzdağ

və duzçıxarma ilə bağlı o qədər
geniş məlumat olmasa da, son illərdə
bununla bağlı bir çox maraqlı faktlar
üzə çıxarılıb. XIX əsr mənbələrinə
aid rəvayətlərdən birində deyilir ki,
Nuh Peyğəmbər Dünya tufanından

sonra Naxçıvanda məskunlaşan əha-
liyə bir sıra sənətkarlıq sahələrini,
o cümlədən Duzdağda duzçıxarmanı
öyrədib. Tanınmış tarixçilər və bun-
dan sonrakı dövrlərdə tədqiqat işləri
aparan yerli tarixçilərimiz öz əsər-
lərində Naxçıvan şəhərinin forma-
laşmasının Nuh Peyğəmbərlə və
duzun çıxarılması ilə bağlı olduğunu
qeyd ediblər. 
    Kimya elmləri doktoru Bayram
Rzayev araşdırmalarında yazır ki,
Naxçıvan duzu ilə bağlı ilk dəfə
əsaslı tədqiqat 1830-cu ildə Q.Vos-
koboynikovun “Qornıy jurnal”da
Naxçıvan daşduz yatağının təsvirini
verməsi ilə başlayıb. Vəli Baxşə-
liyevin tədqiqatlarından məlum
olur ki, Naxçıvanda qədim duz
mədənləri 1967-ci ildə uçqun nə-
ticəsində təsadüfən aşkar olunub.
Akademik İsmayıl Hacıyev Duz-
dağdakı duz mədənlərindən tapılan
çoxsaylı əmək alətləri və kerami-
kaların buranın ən qədim duz çı-
xarılan yer olduğunu və ilkin şəhər
mədəniyyətinin buradan başlandı-
ğını göstərir. 
    Naxçıvan Muxtar Respublikası
Ali Məclisinin Sədri cənab Vasif
Talıbovun “Naxçıvan Duz Muze-
yinin yaradılması haqqında”  2017-ci
il 12 sentyabr tarixli Sərəncamında
deyilir: “Naxçıvanın Nuh Peyğəm-
bərlə bağlılığı hələ qədim dövrlər-
dən diqqəti cəlb etmiş, yunan alimi
Klavdi Ptolomey bizim eranın ikinci
əsrində ilk dəfə olaraq Naxçıvanı
Nuh Peyğəmbərin məskəni kimi
xatırlatmış, on altıncı əsrin görkəm -
li ərəb alimi, coğrafiyaşünas Əl-

Şərifi Nuh Peyğəmbərin qəbrinin,
hətta gəmisinin də qalıqlarının
Naxçıvanda olması barədə ətraflı
məlumat vermişdir”. 
    Rus tədqiqatçısı Konstantin Ni-
kitinin 1882-ci ildə Tiflisdə nəşr
olunan “Qafqaz ölkəsi və tayfala-
rının təsviri üçün materiallar məc-
muəsi”ndə verilən “Naxçıvan mahalı
və Naxçıvan şəhəri” adlı irihəcmli
məqaləsində Nuh Peyğəmbərin özü-
nün duz mədənində ilk çalışanlardan
biri olması, şəhər əhalisinə duz çı-
xarmağı öyrətməsi qeyd olunur.
Tədqiqatlar göstərir ki, bu ərazidə
Eneolit dövründən başlayaraq duz
mədənçiliyinin əsası qoyulub. Bu
isə 5 minillik Naxçıvan şəhər mə-
dəniyyətinin formalaşmasına güclü
təsir göstərib.
    Duzdağ mədənlərinin arxeoloji
cəhətdən tədqiqinə keçən əsrin 70-ci
illərində yenidən başlanılıb. 1967-ci
ildə uçqun zamanı və 1976-cı ildə
Duzdağda qazma işləri aparılarkən
qədim şaxta aşkar edilib. 2006-

2011-ci illərdə AMEA Naxçıvan
Bölməsinin əməkdaşları ilə fransız
arxeoloji ekspedisiyası tərəfindən
aparılan tədqiqat işləri nəticəsində
buradan daş alətlərlə yanaşı, Eneo-
lit, Erkən Tunc, Dəmir dövrlərinə

və orta əsrlərə aid keramika mə-
mulatları, daş çəkiclər tapılıb. Hə-
min tapıntılar Erkən Tunc dövründə
duz çıxarılması  işinin daha geniş
şəkil aldığını  göstərir. 
    Naxçıvan Muxtar Respublikası
Ali Məclisi Sədrinin 2012-ci il
20 aprel tarixli “Naxçıvan: İlkin
şəhər və Duzdağ” mövzusunda
Beynəl xalq Simpoziumun ke -
çirilməsi haqqında və 2017-ci il
12 sentyabr tarixli “Naxçıvan Duz
Muzeyinin yaradılması haqqında”
sərəncamları Naxçıvan tarixini və
mədəniyyətini özündə əks etdirən
Duzdağın öyrənilməsinə və dünyada
təbliğinə olan diqqətin bariz
 nümunəsidir.
    Araşdırmalar təsdiq edir ki, duz-
çıxarma doğma diyarımızın qədim
tarixi ilə bağlıdır. Lakin yüksək
məziyyətlərə malik olan duz yalnız
qida, kimya sənayesi, əkinçilik,
maldarlıq, məişət və digər sahələrdə
istifadə olunan əvəzsiz mineral kimi
istismar edilmir. Eyni zamanda Duz-
dağ dünyanın turizm və müalicə
əhəmiyyətli məkanıdır. Hələ So-
vetlər dönəmində Naxçıvan Muxtar
Respublikası Səhiyyə Nazirliyi Nax-
çıvandakı duz mədəninin şaxtasın-
dan müalicə məqsədilə istifadə et-
mək haqqında təşəbbüs irəli sürərək
bu məqsədə nail olub. Qısa bir za-
man kəsiyində bu, öz müalicəvi
əhəmiyyətini sübut edib. Hər il dün-
yanın bir çox ölkələrindən, o cüm-
lədən respublikamızın digər bölgə-
lərindən bronxial-astma və ağciyər
xəstəliklərinin müalicəsi məqsədilə
yeraltı və yerüstü şöbələrdən ibarət
olan Duzdağ Fizioterapiya Mərkə-
zinə 4000-ə yaxın müraciət olunur.
Bu isə, öz növbəsində, turizmin
potensialının inkişafına və bölgə

iqtisadiyyatının yüksəlməsinə öz
töhfəsini verməkdədir. 
    Bu müalicə məkanına dövlət tə-
rəfindən daim diqqət və qayğı gös-
tərilib. Mərkəz 1979-cu ildə 50 çar-
payılıq Naxçıvan Fizioterapiya Xəs-
təxanası kimi fəaliyyətə başlayıb.
80-ci illərdə şəfa ocağında çarpa-
yıların sayı 100-ə çatdırılıb. Ötən
40 il ərzində müalicəyə gələnlərin
sayı artdıqca mərkəzin ərazisi də
genişləndirilib. Yeraltı və yerüstü
şöbələrin müasir səhiyyə müəssi-
səsinə çevrilməsi isə son 20 ilin
payına düşüb. Naxçıvan Muxtar
Respublikası Ali Məclisinin Sədri
cənab Vasif Talıbovun diqqət və
qayğısı ilə 2004-cü ildə Duzdağ
şaxtası müasir tələblərə uyğun olaraq
yenidən qurulub, bir neçə il sonra
yeni avadanlıqlarla təchiz edilərək
çarpayıların sayı 250-yə çatdırılıb,
Duzdağ Fizioterapiya Mərkəzi ad-

landırılıb. Hazırda mərkəzin iki böl-
məsində 474 yer mövcuddur ki,
bunun da 127 çarpayılıq bölməsi
“Duzdağ” otelinin balansındadır.
Mərkəzin 4 qadın palatasında uşaq-
lar da müalicə ala bilirlər. Müraciət
edənlərin sayı artdığından kişi pa-
latasında təmir işləri aparılaraq ge-
nişləndirilir. Yaxın gələcəkdə çar-
payıların sayı 65 ədəd artırılacaq.
Bir sözlə, bu gün Duzdağ Fiziote-
rapiya Mərkəzi müasir standartlara
cavab verən, ən son texnoloji ava-
danlıqlarla təchiz olunmuş yüksək
səviyyəli müalicə mərkəzlərindən
biri kimi tanınır. 
    Naxçıvan Muxtar Respublikası
Ali Məclisi Sədrinin 2019-cu il
17 may tarixli “Duzdağ Fiziotera-
piya Mərkəzinin 40 illik yubileyinin
keçirilməsi haqqında” Sərəncamı
mərkəzin tibbi və səhiyyə turizminin
inkişafındakı əhəmiyyətini, həmçi-
nin rolunu təhlil edən mühüm tarixi
sənəddir. 

Göstərilən hərtərəfli dövlət
qayğısı və təşəbbüsü, yaradılan
şərait Duzdağ və duzun əhə-
miyyəti ilə bağlı aparılan elmi-
tədqiqat işlərinin, duzdan məi-
şətdə, sənayedə, tibdə və başqa
sahələrdə istifadə imkanlarının
daha geniş şəkildə araşdırıl-
masını reallaşdıracaq. Duzdağ
Fizioterapiya Mərkəzinin müa-
licəvi əhəmiyyətinin dünyəvi
təbliği, əldə edilən nəticələrin
müxtəlif çap məhsullarında əks
olunması muxtar respublikanın
qədim tarixinin, milli dəyərlə-
rinin, səhiyyə turizminin inki-
şafına əvəzsiz töhfə olacaq.

Leyla SƏFƏROVA
AMEA Naxçıvan Bölməsinin 

əməkdaşı, filologiya üzrə 

fəlsəfə doktoru

    İnsanın ilk istifadə etdiyi mineral maddələrdən biri olan duzun
bildiyimiz və bilmədiyimiz bir çox təəccübləndirici cəhətləri vardır.
Duz, sadəcə, bir dadlandırıcı, ədviyyat, insan orqanizmi üçün
faydalı bir maddə deyil, eyni zamanda yaşamboyu, hətta uğrunda
müharibələrin aparıldığı mühüm əhəmiyyətli sərvət olub. Bu
 baxımdan Azərbaycan Respublikasının Prezidenti cənab İlham
Əliyevin də vurğuladığı kimi, Naxçıvanın rəmzlərindən biri təbii
ehtiyatları 90 milyon ton təşkil edən Duzdağdır.  

    Əlahiddə Ümumqoşun Ordunun tank əleyhinə bölmələri ilə mütəxəssis
toplantısı keçirilib. Toplantının sonunda SPQ-9 tank əleyhinə dəzgahlı
qumbaraatanlardan döyüş atışları icra edilib. Əsas məqsəd şəxsi heyətin
və tank əleyhinə vasitələrin döyüş və döyüşə hazırlığının yoxlanılması
olub.

*  *  *
    Əlahiddə Ümumqoşun Orduda “Ən yaxşı istehkamçı” və “Ən yaxşı
istehkamçı-kəşfiyyatçı” adı uğrunda yarış keçirilib. Yarışa cəlb olunan
mühəndis silahlanma vasitələrinə baxıldıqdan sonra əsgərlərə təhlükəsizlik
qaydaları, yarışın məqsəd və mahiyyəti çatdırılıb. Yarışda mühəndis-
istehkam ixtisaslı əsgərlər piyada əleyhinə fuqastipli və piyada əleyhinə
idarəolunan tək minanın qurulması, ağac konstruksiyalı elementin
 hesabatının aparılaraq partladılması üsullarını praktik yerinə yetiriblər.
Praktik hissədən sonra yarış iştirakçılarının nəzəri bilikləri test üsulu
ilə yoxlanılıb. 
    Sonda qaliblər komandanlıq tərəfindən mükafatlandırılıblar.

Nəriman NƏCƏFOV

Toplantı və yarış keçirilib

    Qədim oğuz-türk tayfalarının
yaşayış məskəni olan Kəngərli yur-
du tarixi-arxeoloji abidələri ilə ya-
naşı, xalqımızın mənəvi inanc yeri
olan ziyarətgahları ilə də zəngindir.
XVIII əsrin türk səyyahı Övliya
Çələbinin yazdığı “Səyahətnamə”
kitabında göstərilir ki, təkcə qədim
Qarabağlar şəhərində 70-ə yaxın
məscid, pir və ziyarətgahlar olub.
Yaşlı adamların dediyinə görə,
sovet dönəmində həmin ziyarət-
gahların bir çoxu dağıdılıb, kər-
picləri sökülərək rus zabitləri üçün
binalar tikilib. Ancaq xalq tərə-
findən qorunub saxlanılan bəzi zi-
yarətgahlar var ki, bu gün də əhali
həmin yerləri ziyarət edir. 
    Rayondakı ziyarətgahlardan ən
qədimi Qarabağlar kəndindəki Asnı
piridir ki, onun yaranma tarixi era-
mızdan əvvəl I minilliyə dayanır.
Deyilənə görə, bu pirin yaxınlığında
olan eyniadlı bulaq uzaq Göyçə
gölünün suları ilə əlaqədardır. Belə
rəvayət edilir ki, keçmiş vaxtlarda
Qarabağlar (Qalaçıq) şəhərinə, uzaq
Göyçə mahalından bir tacir karvan
ilə daşduz aparmaq üçün Naxçıvana
gedən vaxt Qalaçıqdakı bazarda da-
yanmalı olur. O, bir şəxsin əlində
özünün əvvəllər itirdiyi naxışlı əl-
ağacını görərək tanıyır və sevincək
on il əvvəl başına gəlmiş hadisəni
xatırlayır. Həmin tacir Göyçə gö-
lündən qayıqla keçən zaman qəflətən
yaranan tufan nəticəsində qayıq
çevrilir və tacir çətinliklə canını
qurtarır. Tacir mallarından çox qa-
raağacdan yonulmuş naxışlı əlağa-
cının suda batmasına heyifsilənir.
10 ildən sonra tacir özünün əlağacını
qalaçıqlı şəxsdə gördükdə çox se-
vinir. Ağacın onun olduğunu sübut
etmək üçün yivli baş hissəsini burub
açır və içərisində gizlətdiyi qızıl
sikkələri yerə tökür. Camaat təəc-

cüblənərək tacirin əlağacı ilə qızıl-
larını özünə qaytarır. Tacir isə
 halallıq kimi qızılların yarısını itmiş
əlağacını tapan şəxsə verir və onu
haradan tapdığını soruşur. Həmin
şəxs isə əlağacını təpədəki Asnı
bulağından tapdığını söyləyir. Bu
əhvalatı eşidən qalaçıqlılar (qara-
bağlarlılar) Asnı bulağını Allahın
möcüzəsi kimi müqəddəs bilib oranı
pirə çevirirlər. Tacir isə həmin qı-
zıllarla Asnı bulağında min baş
erkək qurbanlıq quzu kəsdirməklə
əhaliyə ehsan verir. O dövrdən bu
günədək bu yer insanların mənəvi
inanc yerinə çevrilib. Pirin ətrafında
həmərsin, yemişan kolları, cır ar-
mud, alma, alça kimi meyvə ağacları
var. Buradakı həmərsin kollarının
budaqlarına rəngli parça bağlamaq
ziyarətçilərin istəyi, arzusu, niyyəti
ilə bağlıdır. İnanırlar ki, bununla
onların niyyətləri qəbul olar. Ya-
xınlıqdakı Asnı pirində isə orta əsr-
lərə aid iki məzar yerləşir. Epiqraflar
tərəfindən məzarların üzərindəki
sinə daşlarının yazılarının oxunması
nəticəsində tədqiqatçılar bu məzar-
ların XIV əsrə aid olması qənaətinə
gəliblər.
    Haqqında bəhs edəcəyimiz digər

ziyarətgah isə Narbənd piridir. Nar-
bənd piri Xok kəndinin cənub qur-
taracağında irigövdəli, çoxillik nar-
bənd ağacının altında yerləşir. Qa-
raağac fəsiləsindən olan bu ağac
haqqında tarixçi-alim Vəli Baxşə-
liyevin “Pirlərlə bağlı miflər və
inanclar” haqqındakı kitabında de-
yilir ki, narbənd Adəm və Həvva
ilə birlikdə cənnətdən gətirildiyindən
müqəddəs bitkilərdən sayılır. Möh-
kəm oduncağı, sıx yarpaqlı budaqları
və “hava təmizləyən” rolunu oyna-
yan meşə ağaclarından olan narbənd
Şərur rayonunun Mahmudkənd əra-
zisində, Ordubadın bir çox yaşıl-
lıqlarında və xüsusən də Babək ra-
yonundakı Qahab kəndi ərazisində
yayılıb. Xok kəndindəki Narbənd
pirinə, xüsusilə xarratlıqla məşğul
olan sənət adamları gəlirlər. Onlar
ağacın kökündəki çalada şam yan-
dırıb gətirdikləri suyu ora tökməklə
Allaha dua edər, işlərinin rəvan ol-
masına, ağaca ömür verilməsinə
niyyət edərək rəngli parçaları bu-
daqlara bağlayardılar. Hazırda da
bu pir yerli sakinlər tərəfindən tez-
tez ziyarət olunur.
    Kəngərli rayonunda ən çox ta-
nınmış pirlərdən biri də Şahtaxtı

kəndi ərazisində yerləşən İydəli pi-
ridir. Rəvayətə görə, Govurqalalı
İydə Çiçəyi adlı gözəl qızı varlı,
çirkin qoca kişiyə ərə getməyə məc-
bur ediblər. İydə Çiçəyi bədirlənmiş
ay işığında bağçada Yaradana üz
tutub imdad istəyərkən iydə ağacına
çevrilib. Həmin vaxtdan ora mü-
qəddəs bir yer olub, iydənin toxum-
ları tökülərək torpaqda göyərdiyin-
dən iydəli sahə yaranıb. Keçmiş il-
lərdə İydəli pirində niyyət edənlər
qurbanlıq heyvan gətirib kəsər, ətin-
dən ehsan verərdilər. Ağacları su-
varıb, iydələrindən yığıb bərəkət
simvolu kimi aparıb yoğurduqları
xəmirə qatar və yarpaqlarından dəm-
ləyib içərdilər. Rəvayətlərə görə, bu
müqəddəs məkan bir zamanlar sufi
şeyxlərinin yaşadığı yer olub. Elmi
mənbələrdə rast gəlinməsə də, Şah
İsmayıl Xətainin İydəli pirdə gecə-
ləməsi haqqında məlumatlar yerli
əhali arasında geniş yayılıb. Bu yer
həmişə şahtaxtılıların, eləcə də digər
kənd lərdən bura gələnlərin qəlbində
böyük inam bəslədiyi bir ziyarətgah
kimi tanınır. Hansısa niyyəti həyata
keçən insanlar da bu yerə gələr,
qurban kəsər, yerdən xırda daşları
götürərək qayalığa vurarlarmış. Daş

qayalığa yapışarmışsa, həmin adam-
da niyyətinin qəbul olunacağına bö-
yük inam yaranarmış. Ziyarətə gə-
lənlər burada şam da yandırarmışlar.
Mağaranın qaralmış divarlarından
da bunu aydın görmək mümkündür.
Pirin ətrafında xeyli əkin sahələri
var. Vaxtilə çox sayda iydə ağacla-
rının olduğu deyilən ərazidə az da
olsa, yenə də həmin ağaclardan var.
Ancaq, əsasən, söyüd ağacları çoxluq
təşkil edir. Deyilənlərə görə, burada
həm də xeyli sayda kəhrizlər var
imiş. Kənd camaatı onların sayının
on ikidən çox olduğunu söyləyirlər. 
    Rayonda mövcud olan pirlərdən
biri də Xıncab kəndi ərazisindəki
Yaralı Sultan ocağı piridir. Kəndin
mərkəzində yerləşən bu pir dördkünc
formalı kərpicdən tikilmiş binadan
ibarətdir. Damı günbəzşəkilli örtüklə
tamamlanıb. İçəri üzündə  künc lər
bir-biri ilə tаğbəndlərlə birləşdiri-
lərək günbəzə kеçid yаrаdılıb.
    Tədqiqatçıların fikrinə görə, bu
mеmаrlıq üslubu ortа əsr Аzərbаy-
cаn аrхitеkturаsı  üçün  хаrаktеrikdir.
Pirin binаsı divаrdа və  günbəzdə
оlаn pəncərələr vаsitəsilə  işıqlаn-
dırılıb. Vахtilə  pirin  kitаbəsi  оlub,
lаkin sахlаnmаyıb. Pirlə  bаğlı  хаlq
аrаsındа  müхtəlif  rəvаyətlər də
vаrdır.  Оnun ətrаfındаn ortа əsrlərə
аid şirli və şirsiz sахsı qаb pаrçаlаrı
tаpılıb. Аrхеоlоji mаtеriаllаrın аrаş-
dırılmаsınа və  tikintinin  mеmаrlıq
üslubunа əsаslаnаrаq tarixçilər оnu
ХIV-ХV əsrlərə аid edirlər. Sevin-
dirici haldır ki, kənddə tikinti-
 quruculuq işləri aparılarkən pirin
ətrafı abadlaşdırılıb.  
    Sevindirici haldır ki, əsrlərin sı-
nağından keçərək dövrümüzədək
gəlib çatan bu inanc yerləri yurdu-
muzun insanları tərəfindən bu gün
də  yaşadılır.

- Gülcamal TAHİROVA

Kəngərli yurdunun qədim pirləri

    Görkəmli dövlət xadiminin yo-
lunu uğurla davam etdirən ölkə baş-
çısı cənab İlham Əliyev də təhsilin
inkişafına böyük qayğı göstərir.
Yeni məktəb binalarının tikilməsi,
ali təhsil ocaqları, peşə və orta
ixtisas məktəbləri üçün yeni tədris
korpuslarının istifadəyə verilməsi
gənclərin hərtərəfli təhsil almaları
üçün etibarlı zəmin yaradıb. 
    Dahi rəhbərin 1992-ci ildə Nax-
çıvan Muxtar Respublikası Ali
Məclisinin Sədri işləyərkən Nax-
çıvan Qarnizonunun nəzdində orta
məktəbin yaradılması haqqında ver-
diyi qərar burada qulluq edən hərb-
çilər tərəfindən sevinc və rəğbət
hissi ilə qarşılanıb. Çünki ulu öndər
ölkəmizin digər bölgələrindən Nax-
çıvana gələn, bu qədim yurd yerində
sərhədlərimizi qoruyan hərbçilərin
övladlarının təhsil almasına, onların
savadlı vətəndaş kimi tərbiyə olun-
masına böyük əhəmiyyət verirdi.
    Azərbaycanın bir çox bölgələ-
rində yaşamış bir hərbçi ailəsi olaraq
onu deyə bilərəm ki, belə təhsil
ocağına rast gəlməmişəm. Naxçı-
vana köçürülənə kimi ayrı-ayrı ra-
yonlarda təhsil alan məktəbli övla-
dım  bir çox çətinliklə qarşılaşırdı.
Soyuq qış günlərində, yağışlı ha-
valarda məktəbə getmək üçün uzaq
yol qət etməli olurduq. Burada isə
vəziyyət tamam başqadır, məktəb
binasının yaşadığımız mənzillərin

beş-on metrliyində  yerləşməsi həm
övladlarımızın, həm də biz vali-
deynlərin işini xeyli asanlaşdırıb.
Məktəbdə yaradılan şərait isə nü-
munə gücündədir. Burada təhsil
alan hər bir hərbçi övladı bundan
maksimum bəhrələnir. Sərhəddə
Vətənini qoruyan valideyn isə öz
xidməti borcunu yerinə yetirir. Bu
gün o, əmindir ki, övladı rahat,
işıqlı, hər cür şəraitlə təmin olunan
təhsil ocağının şagirdidir... 
    Məktəbin direktoru, Azərbaycan
Respublikasının Əməkdar müəllimi
Natiq Əhmədov deyir ki, bu mək-
təbdə təhsil alan şagirdlərə vətən-
pərvərlik tərbiyəsi pedaqoji kol-
lektivlə yanaşı, həm də onların
hərbçi valideynləri tərəfindən aşı-
lanır. Hər bir gəncin bu ruhda tər-
biyəsi  günümüzdə daha böyük ak-
tuallıq kəsb edir. Şagirdlər üçün
Vətən, yurd sevgisi kitablardan,
əlifbanın ilk hərflərindən, əllərində
tutduqları üçrəngli Vətən bayra-
ğından, oxuduqları Dövlət Him-
nindən, ürəkləri atlana-atlana ifa
etdikləri şeirlərdən, nəğmələrdən
başlanır. Müəllimlərimiz şagirdlərə
təkcə hərf, rəqəm öyrətmək və ya
bir mövzunu əzbərlətməklə işlərini

bitmiş hesab etmirlər. Ulu öndərimizin
müdrik tövsiyəsi belədir ki, gənc
nəsli vətənpərvərlik ruhunda ye-
tişdirmək üçün hər bir müəllimin,
tərbiyəçinin şəxsi nümunəsi vacib
şərtdir: “Məktəbdə, universitetdə
formalaşan gənc, Azərbaycanın
gələcək vətəndaşı gərək, birincisi,
mənəviyyatca saf olsun... Ona görə
də gərək onun müəllimləri, tərbi-
yəçiləri özləri vətənpərvər olsunlar,
vətənpərvərliyi gənclərə aşılaya
bilsinlər”. 
    608 şagirdin təlim-tərbiyəsi ilə
64 müəllimin məşğul olduğu Nax-
çıvan Qarnizonu tam orta məktə-
bində yeni dərs ilinə ciddi hazırlıq

işləri gedir. Məktəbin 4 birinci sin-
finə 80 şagird qəbul edilib. Natiq
Əhmədov onu da bildirir ki, bu gün
məktəbimizdə şagirdlərin hərtərəfli
təhsil alması üçün hər cür şərait
yaradılıb. Tədris müəssisəsində la-
boratoriya və fənn kabinələri, ema-
latxana və hərbi kabinə, idman zalı
müasir tələblərə cavab verir. Müəl-
lim və şagirdlərin ixtiyarına 38 kom-
püter və 10 elektron lövhəli sinif
verilib. Məktəbin kitabxanasında
oxunması zəruri olan kitablar,
Azərbaycan və dünya ədəbiyyatı
klassiklərinin əsərləri, həmçinin
müasir Azərbaycan ədəbiyyatı nü-
munələri yer alıb. 
    Göstərilən dövlət qayğısının nə-
ticəsidir ki, adıçəkilən təhsil müəs-

sisəsi 2018-2019-cu tədris ilini uğur-
la başa vurub. Bu tədris ilində təhsil
ocağını 21 məzun bitirib. Onlardan
1-i “Qızıl”, 2-si “Gümüş” medala
layiq görülüb. Builki məzunların
hamısı qəbul imtahanında iştirak
edib. Onlardan 19-u ali, 1-i orta ix-
tisas məktəblərinə qəbul olunub.
Ali məktəb tələbəsi adını qazanan
abituriyentlərin 5-i 500-700 inter-
valında bal toplayıb. Doqquzuncu
sinif bazasından 3 məzun orta ixtisas
təhsili müəssisəsinin tələbəsi adını
qazanıb. Yeni dərs ilində 2 şagird
Heydər Əliyev adına Hərbi Liseydə,
1 şagird Şərur Şəhər Fizika-Riya-
ziyyat Təmayüllü, 1 şagird isə Nax-

çıvan şəhər Qızlar Liseyində təh-
sillərini davam etdirəcəklər.
    Yüksək nəticə göstərərək ali mək-
təblərə qəbul olanların valideynləri
ilə birlikdə müəllimləri də sevinc
içərisindədir. Məktəbdə onlardan
bir neçəsi ilə həmsöhbət olduq. 
    Ruhiyyə Cəfərova: – Bu gün şa-
girdlərin yaxşı təhsil alması, və-
tənpərvər böyüməsi üçün məktəbdə
hər cür şərait yaradılıb, şagirdlərin
öhdəsinə düşən isə yalnız oxumaq-
dır. Qazanılan bütün uğurlar mək-
təbdə yaradılan ciddi nizam-intiza-
mın və öz vəzifə borcunu, məsu-
liyyətini dərindən dərk edən müəl-
limlərin əməyi sayəsində mümkün
olub. Bu isə o deməkdir ki, gənc
nəslin gələcəyinə cavabdeh olan

müəllimlər öz fəaliyyətlərini təhsil
islahatlarında nəzərdə tutulan prin-
siplər əsasında qurublar. Belə olan
şəraitdə isə uğur qazanmaq heç də
çətin deyil. Şagirdlərimizin müvəf-
fəqiyyətləri bizi çox sevindirir. Ça-
lışırıq ki, onlar gələcəkdə Vətəninə,
xalqına layiq övlad olsunlar.  
    Maral Əsgərova: – Ölkəmizin
sürətli inkişafı, təhsilə göstərilən
dövlət qayğısı gənclərin elm, təhsil
yollarında uğurla addımlaması, gə-
ləcək cəmiyyət quruculuğunda
Azərbaycana öz intellekt və qabi-
liyyətləri ilə xidmət etmələri üçün
hər cür imkan yaradıb. Blokada
şəraitində yaşayan və buna bax-
mayaraq sürətlə inkişaf edən muxtar
respublikamızın ümumtəhsil mək-
təblərinin göstəriciləri ölkə miq-
yasında seçilməkdə, ali məktəblərə
qəbulun səviyyəsi ilbəil yüksəl-

məkdədir. Nailiyyətlərin təməlində
isə, heç şübhəsiz ki, təhsilə göstə-
rilən dövlət qayğısı, təhsil ocaqları
üçün yeni-yeni binaların inşa olun-
ması, məktəblərimizin maddi-texniki
bazasının gücləndirilməsi, bu işdə
böyük fədakarlıq göstərən müəl-
limlərimizin əməyinin layiqincə
qiymətləndirilməsi dayanır.
    Bəli, bu gün muxtar respublika-
mızda hər sahədə inkişaf var. Təh-
sildə isə bu, daha çox gözə çarpır.
İllərdir, Naxçıvan torpağında xidməti
borcunu yerinə yetirən hərbçi ailə-
ləri övladlarının yaxşı təhsil alması
üçün yaradılan bu şəraitdən  mak-
simum bəhrələnir, dövlətimizə
 minnətdarlıqlarını bildirirlər. 

- Ramiyyə ƏKBƏROVA

Savadlı və milli dəyərlərə sədaqətli kadrların hazırlanması 
inkişafın ən vacib amilidir

Təhsil millətin gələcəyidir

    Xalqımızın ümummilli lideri Heydər Əliyevin müəllifi olduğu təhsil
strategiyası illərdir ki, yeni cəmiyyət quruculuğunun əsasını qoyub.
Ulu öndər savadlı və milli dəyərlərə sədaqətli kadrların hazırlanmasını
inkişafın ən vacib amili kimi müəyyənləşdirib və bu sahədə sistemli
tədbirlər həyata keçirib.

Milli dəyərlərimiz

    Naxçıvan Muxtar Respublikası
Mədəniyyət Nazirliyinin təşkilat-
çılığı ilə gənclərin Ordubad rayo-
nuna ekskursiyası təşkil olunub.
     Onlar əvvəlcə Ordubad Rayon
Tarix-Diyarşünaslıq Muzeyində
olublar. Burada gənclərə məlumat
verilib ki, muzey XVII əsrə aid ölkə
əhəmiyyətli Qeysəriyyə memarlıq
abidəsində yerləşir. Qeysəriyyə binası
ümummilli liderimiz Heydər Əliyevin

1980-ci ildə rayonlarda tarix-diyar-
şünaslıq muzeylərinin yaradılması
haqqında imzaladığı qərara əsasən
1981-ci ildən fəaliyyət göstərir. Nax-
çıvan Muxtar Respublikası Ali
Məclisinin Sədri cənab Vasif
Talıbovun qayğısı və göstərişi ilə
muzeydə bərpa işləri aparılıb, 14 yan-
var 2011-ci il tarixdə muzey bərpa
olunduqdan sonra istifadəyə verilib.
Muzeyin fondunda 4 mindən artıq

eksponat qorunub saxlanılır. 
     Sonra gənclər akademik Yusif
Məmmədəliyevin, Məhəmməd Tağı
Sidqinin və Məmməd Səid Orduba-
dinin ev-muzeylərini ziyarət ediblər.
Burada gənclərə həmin muzeylərdə
saxlanılan və nümayiş etdirilən eks-
ponatlar haqqında məlumat verilib.

Naxçıvan Muxtar Respublikası 

Mədəniyyət Nazirliyinin 

mətbuat xidməti

Gənclərin muzeylərə ekskursiyası təşkil olunub

    23-25 avqust 2019-cu il tarixlərdə
Türkiyə Respublikasının Rizə şəhə-
rində karate üzrə Qaradəniz və
 Xəzəryanı ölkələrin beynəlxalq turniri
keçirilib.
    Rizə Qapalı İdman Salonunda
uşaqlar, yeniyetmələr, gənclər, bö-
yüklər və veteranlar arasında turnirdə
9 ölkədən 57 regionu təmsil edən
158 klubun tərkibində 1506 idmançı
mübarizə aparıb. Yarışda Naxçıvan
Muxtar Respublikası Karate-do Fe-

derasiyasının yetirmələri də
iştirak ediblər.

Beynəlxalq turnirdə kara-
teçilərimiz 6 müxtəlif əyarlı
medal qazanıblar. Belə ki,
Vüsal Seyidov, Yaqub Qəm-
bərov və Zəhra Məmmədova
“Gümüş” medala layiq görü-
lüblər. Zəhra Məmmədova,
eyni zamanda “Bürünc”

 medal qazanmağa da müvəffəq olub.
Ayan Məmmədova və Qafar Hüsey-
nov da beynəlxalq turniri üçüncü
pillədə başa vurublar.
    Qeyd edək ki, ənənəvi yarışa 162
idmançı ilə qatılan Azərbaycan ka-
rateçiləri 16 “Qızıl”, 14 “Gümüş”
və 17 “Bürünc” medalla ümumi he-
sabda Türkiyə idmançılarından sonra
ikinci pilləni tutublar. 
    Sonda qalib idmançılarımız diplom,
medal və kubokla təltif olunublar.

Karateçilərimiz beynəlxalq turnirdə 
uğur qazanıblar

    Naxçıvan şəhərindəki İlham Əliyev adına Olimpiya İdman Komplek-
sində voleybol üzrə yoldaşlıq
 görüşü keçirilib.
    “Zərərli vərdişlərə yox deyək,
həmişə sağlam olaq” devizi altında
keçirilən görüşdə “Şərur” və “Sə-
dərək” komandaları üz-üzə gəlib.
Gərgin keçən görüşdə azarkeşlər
5 setə şahidlik ediblər. Son setdə
əzmkar mübarizə göstərən şərurlu voleybolçular meydanı 3:2 hesablı
qələbə ilə tərk ediblər.
    Sonda qalib komandanın idmançıları mükafatlandırılıb.

- Ceyhun MƏMMƏDOV

Voleybol üzrə yoldaşlıq görüşü

    Elm və texnikanın sürətlə inkişaf
etdiyi, insan əməyinin getdikcə azal-
dığı müasir dövrdə çoxumuzun so-
yuq münasibət göstərərək ötəri ya-
naşdığı daşlar bəzilərinin həyat
amalına çevrilərək sənət yoluna
çıraq tutur. 
    Zəhmətkeş insanların məkanı sa-
yılan “Gəmiqаyа Dаş Məhsullаrı
Sənаyе Kоmplеksi”ndə texnikaların
səs-küyü içində öz bədii təfəkkürü
ilə soyuq daşa hərarət gətirən, ona
yeni həyat bəxş edən bir insan
çalışır. Ötən günlərdə adıçəkilən
ünvanda işə, sənətə bağlanan həmin
şəxslə, gənc rəssam Cəlal Rzayevlə
birgə daşların sirli-sehrli aləminə
səyahət etdik.
    Öncə gənc sənət vurğunu barədə
oxucularımıza qısa məlumat verə-
rək qeyd edim ki, Cəlal Rzayev
1990-cı il avqustun 15-də Naxçıvan
şəhərində dünyaya göz açıb. Cəlil
Məmmədquluzadə adına 2 nömrəli
tam orta məktəbdə oxuduğu ilk il-
lərdən təsviri incəsənət dərslərində
göstərdiyi fəallıq, çəkdiyi rəsmlər
müəllimlərin diqqətini cəlb edir.
O illərdə məktəb şagirdlərinin sevə-
sevə vərəqlədiyi “Tumurcuq” qə-
zetində ara-sıra balaca Cəlalın çək-
diyi rəsmlər də yer alır. Sonralar
Naxçıvan Şəhər Texniki Yaradıcılıq
Mərkəzinin dərnəklərinə yazılan
bu gəncin 14 yaşında həyatında
yeni bir səhifə açılır. Belə ki, Xalq
rəssamı Hüseynqulu Əliyevdən
rəssamlığın incəliklərini öyrənməyə
başlayan Cəlal həmin illərdə əla-
mətdar günlərlə bağlı keçirilən
məktəbdaxili, muxtar respublika
səviyyəli rəsm sərgilərində, mü-
sabiqələrdə uğurlu iştirakı ilə seçilir.
2008-ci ildə Naxçıvan Dövlət Uni-

versitetinin Təsviri incəsənət ixti-
sasına qəbul olduqdan sonra rəs-
samlıq sənətinə daha da qırılmaz
tellərlə bağlanır. Tələbəlik illərində
təkcə muxtar respublikada deyil,
xarici ölkələrdə də təşkil olunan
sərgilərdə Cəlalın çəkdiyi rəsmlər

tamaşaçı zövqünü oxşayır. İstedadlı
rəssam 2012-ci ildə Azərbaycan
Rəssamlar İttifaqı nəzdində Gənc
Rəssamlar Birliyinə, 2013-cü ildə
Naxçıvan Muxtar Respublikası
Rəssamlar Birliyinə üzv olur. Qa-
zandığı uğurlardan qalan unudul-
maz, əziz xatirə isə rəfində xüsusi
səliqə ilə düzdüyü fəxri fərman və
diplomlardır. 
    2017-ci ildən başlayaraq daşların
ecazkar harmoniyasını quran Cəlal
Rzayev hazırda Naxçıvan memarlıq
məktəbinin banisi, görkəmli memar
Əcəmi Naxçıvaninin portretini, ya-
radıcılığından qısa fraqmenti daş-
ların dili ilə ifadə etməyə çalışır.
Məhəmməd Peyğəmbərin (s.a.s)
hamımız üçün dəyərli hesab edilən
“Beşikdən qəbrədək elm öyrənin”
kəlamını xatırladaraq deyir ki, is-
tənilən sənətdə uğur qazanmağın
yolu yenilikçi olmaqdan keçir. Hər
gün yeni bir çalar, naxış, incəlik
öyrənib tətbiq etməlisən. Düzdür,
həyatda heç bir uğur asan əldə olun-
mur, hər işin öz çətinliyi var. Əgər
şair misraların ahəngini yaratmaqla
oxucunun qəlbinə yol tapırsa, rəssam
da rənglərin kompozisiyasını qur-
maqla tamaşaçını təəccübləndirməyi
bacarmalıdır.  
    Ola bilər ki, uzun müddət sənətlə
məşğul olub bütün incəlikləri öy-
rənəsən, ancaq fantaziyan yoxdursa,

yenilikçi deyilsənsə, o zaman sənətin
zirvəsinə yüksəlmək, öz əl işlərinlə
insanları heyrətləndirmək mümkün
olmayacaq. Başqa sözlə, kətan üzə-
rində çox rəssam qış fəslinin təsvirini
yaradıb rəsmdə qar, buz naxışları
vura bilər. Ancaq tamaşaçının qəl-
binə yol tapmaq, onu həyəcanlan-
dırmaq, qışın soyuğunu, çovğununu
bircə anlıq da olsa, yaşatmaq hər
sənətkara nəsib olmur. Əgər çəkilən
rəsmdə hər hansı fikir, ideya varsa
və bu hal rəsmə baxan insana öz
emosional təsirini göstərirsə, demək

ki, uğur qazanmısan.
    Söhbətin bu yerində gənc rəssam
Xalq şairi Səməd Vurğunun:
    Xəyaldır dünyada ən böyük əsər,
     Xəyal qanad verir qəlbə, vicdana,
    Xəyal daşları da gətirir cana, –
misralarını xatırladaraq deyir ki,
əl işinin ərsəyə gəlməsində xəya-
lının böyük rolu var. Belə ki, o
yaratmaq istədiyi əsərin eskizini
öncə xəyalında quraraq kətana kö-
çürür. Daha sonra kompleksdə is-
tifadəyə yararsız olan daşlardan
lazım olanını seçib çalışdığı məkana
gətirir. Qədim diyardan çıxarılan
təbii sərvətlərimizdən travertin,
oliv, siyonit, ağ və qara mərmər
daşlarını xüsusi avadanlıqla 5 mil-

limetr qalınlığında kiçik ölçüdə
doğrayıb işlənmə vəziyyətinə salır.
Daha sonra həmin daşlarla yeni
bir əsər hazırlamağa çalışır. Gənc
rəssamın artıq qısa müddətdə na-
türmort və portret janrlarında hazır -
ladığı onlarla  əl işi müəssisənin
divarlarını bəzəyib. Deyir ki, daşlar
kənardan soyuq, cansız varlıq kimi
görünsə də, əslində, onların da dili
var, danışa bilər, gərək onlarla dil
tapmağı bacarasan:  
    – Aqillərimiz yaxşı deyiblər ki,
ən böyük rəssam elə təbiətin özü-

dür. Bəli, hər fəsildə özünəməxsus
ecazkar don geyinən təbiət göz-
lərimiz önündə rənglərin harmo-
niyası ilə bənzərsiz əsərlər can-
landırır. Əsən sərin küləyin mehi
ilə ağacların qol-budaq açması,
suyun şırıltısı, quşların cəh-cəh
səsləri, daşlardan yoğurulan, ətə-
yində çiçəklər açan, başı sis-du-
manlı qarlı dağlar, yaşıl xalıya
bənzər, köksünə al lalələr düzülən
çəmənliklər həmin əsərin füsunkar
çalarlarıdır. Təbiət ərməğanı daşlar
da həyatımızın ayrılmaz bir par-
çasıdır. Doğma Naxçıvanımızın
seyrinə çıxsaq, hər qarışda xüsusi
incəliklə düzülən daşların ecazkar
gözəlliyini görə bilərik. Bu təbii

varlıqlar özündə həm də sirli-
sehrli bir aləm gizlədib. Onun sir-
rini açmaq üçün qəlbinə toxun-
madan nəvaziş göstərməyi bacar-
malısan. Bir neçə vaxtdır ki, mən
də daşların əsrarəngiz dünyasına
səyahət edir, onların valehedici
təsirini ortaya çıxarmağa çalışıram.
Bu iş olduqca maraqlı və cəlb -
edicidir. Məqsədim isə doğma di-
yarımın əvəzsiz nemətini sənətə
çevirib, ulu torpağın tarixini, mə-
dəniyyətini daşların dili ilə dün-
yaya bəyan etməkdir. Gələcəkdə
ən böyük arzularımdan biri əl iş-
lərimdən ibarət sərgi açmaqdır.
    İstedadlı rəssam dövlətimizin
gənclər üçün yaratdığı imkanlardan
da söhbət açaraq qeyd edir ki, dün-
yanın bir sıra tanınmış sənət adam-
larının taleyinə nəzər salanda onların
keşməkeşli həyat yaşadığı, əzab-
əziyyətlərə qatlaşdığı aydın olur.
Lakin muxtar respublika gənc ləri
xoşbəxtdirlər ki, dövlətimiz onların
qayğısına qalır, istedadlar, qabi-
liyyətlər vaxtında üzə çıxarılır.
Gənc rəssamlara öz bacarıqlarını
inkişaf etdirmək üçün emalat -
xanalar verilir, fərdi sərgiləri təşkil
olunur. Biz gənclər isə günü-gündən
çiçəklənən Naxçıvanımızın hər qa-
rışına vurulan naxışı rənglərin dili
ilə daha dolğun şəkildə ifadə et-
məyə çalışmalı, qədim torpağımızın
tarixini, mədəniyyətini rəsmlərdə
yaşatmalıyıq.
    Daşların ecazkar harmoniyasını
yaradan bacarıqlı əllərin sahibi
Cəlal Rzayevlə söhbətdən, sözün
həqiqi mənasında, yorulmaq olmur.
O, dövlətimizin yaratdığı imkan-
lardan lazımınca bəhrələnib öz is-
tedadı ilə çoxumuzun biganə ya-
naşdığı daşlara yeni həyat bəxş
edir, onları sənət əsərinə çevirir.
İnanırıq ki, gənc rəssamın sənət
dünyasının çalarları gələcəkdə bö-
yük səhnələrdə, beynəlxalq sərgi-
lərdə nümayiş olunacaq.

- Nail ƏSGƏROV

Daşların ecazkar harmoniyası

  Dünya binə olandan daşdan müxtəlif əmək alətləri hazırlanıb,
soyuq silah kimi özünümüdafiədə geniş istifadə olunan bu təbiət
 ərməğanından yaşayış evləri tikilib, qalalar, türbələr ucaldılıb,
şəhərlər salınıb. Elə tarixi keçmişimiz, adət-ənənələrimiz də daşlar
vasitəsilə yaşadılaraq bu günümüzədək gəlib çıxıb. Dilimizdən düş-
məyən “daş yaddaşımız” ifadəsi də məhz bu təbii varlığın böyük
 dəyərindən xəbər verir. 

Tiraj: 1495. Sifariş № 576

    Sual: Piyadalar tərəfindən yol
hərəkəti qaydalarının pozulması
hansı məsuliyyətə səbəb olur?
    Cavab: “Yol hərəkəti haqqında”
Qanuna əsasən piyada dedikdə
nəqliyyat vasitələrindən kənarda
yol hərəkətində iştirak edən və
yolda hər hansı iş görməyən şəxs
(mühərriksiz əlil arabalarında ge-
dən, velosiped, moped və ya mo-
tosiklet aparan, kirşə, əl arabası,
uşaq və ya əlil arabası aparan şəxs-
lər də piyadaya bərabər tutulur)
başa düşülür. 
    Piyada keçidi isə yolun hərəkət
hissəsində piyadaların yolu keçməsi
üçün nəzərdə tutulan sahə, yaxud
mühəndis qurğusudur. 
    “Yol hərəkəti haqqında” Qanun-
da piyadaların aşağıda qeyd olunan
bir sıra vəzifələri nəzərdə tutul-
muşdur: Piyadalar hərəkətin nizam-
landığı yerlərdə nizamlayıcının və
ya piyada svetoforunun, o olma-
dıqda isə nəqliyyat svetoforunun
işarəsini əsas tutmalı, sutkanın qa-

ranlıq vaxtı yolun işıqlanmayan
hissələrində yalnız görünüş dairə-
sində nəqliyyat vasitəsi olmadıqda
keçməlidirlər. Piyadalar nizamlan-
mayan piyada keçidlərində yolun
hərəkət hissəsinə yalnız yaxınlaş-
maqda olan nəqliyyat vasitələrinə-
dək məsafəni, onların sürətini qiy-
mətləndirdikdən və yolu keçməyin
onlar üçün təhlükəsiz olacağını yə-
qin etdikdən sonra çıxmalıdırlar.
Keçidi başa çatdıra bilməmiş pi-
yadalar nəqliyyat vasitələrinin əks-
istiqamətli hərəkətlərini ayıran xəttin
üstündə dayanıb gözləməli, yalnız
hərəkətin təhlükəsizliyinə əmin ol-
duqdan sonra və svetoforun (ni-
zamlayıcının) siqnalını nəzərə al-
maqla yolu keçməyə davam etmə-
lidirlər. Uşaqları dəstə halında yalnız
sutkanın işıqlı vaxtı və böyüklərin
müşayiəti ilə ancaq səki ilə, piyada
yolu ilə, bunlar olmadıqda isə yol
çiyni ilə aparmağa icazə verilir.
    Piyadaların yuxarıda qeyd olunan
tələblərə riayət etməmələri qanunla

piyadalar tərəfindən yol hərəkəti
qaydalarının pozulması hesab olu-
nur. Bu da  İnzibati Xətalar Məcəl-
ləsinin 338-ci maddəsində təsbit
edilmiş məsuliyyətə səbəb olur. Hə-
min maddədə göstərilir ki, piyadanın
piyada svetoforunun və ya nizam-
layıcının işarələrinə riayət etməməsi,
yolda yaxınlaşmaqda olan nəqliyyat
vasitələrinin qarşısına qəflətən çı-
xılması, qırmızı və ya göy sayrışan
işıq və xüsusi səs siqnalı qoşulmuş
nəqliyyat vasitəsi yaxınlaşan zaman
yolun hərəkət hissəsini tərk etmə-
məsi hallarına yol verərsə, iyirmi
manat məbləğində cərimə edilir.
    Eyni zamanda piyadaların  yolun
hərəkət hissəsinin, dəmiryol keçi-
dinin müəyyən olunmayan yerdən
keçməsi də inzibati məsuliyyətə
səbəb olur ki, həmin inzibati xəta
törədildikdə piyadalar iyirmi manat
məbləğində cərimə edilirlər.

